
Intervencion do presidente do Parlamento de Galicia no
acto de homenaxe a Alexandre Boveda e as vitimas
galegas do franquismo

Concordia, paz, liberdade
Sala do Rexurdimento do Parlamento de Galicia/ 07-06-2023 // 12,30 h

- Familia de Alexandre Boveda

- Membros das fundaciéns, entidades e asociaciéns de
recuperacion da memoria histérica presentes neste homenaxe

- Conselleiro de Cultura, Educacion e Universidades da Xunta de
Galicia

- Integrantes da Mesa e portavoces do Parlamento de Galicia

- Valedora do Pobo

- Presidenta do Consello da Cultura Galega

- Secretario xeral de Politica Linguistica

- Demais autoridades e representacions

- Sefioras e sefores:

Como fago habitualmente, quero que as mifias primeiras verbas sexan
de agradecemento a todas as persoas que nos acompafnan neste acto
e que, coa sua presenza, honran tamén a memoria de todas as vitimas
do franquismo e da guerra civil.

Damonos cita esta mafia para cumprir un mandato unanime desta
Camara, que, nunha sesibn da Comisiobn 12 |Institucional, de
Administracion Xeral, Xustiza e Interior, celebrada o 3 de novembro de
2021, aprobou por unanimidade dos tres grupos da Camara, unha
proposicion non de lei orientada a homenaxear as vitimas galegas do
franquismo e tamén a figura de Alexandre Boveda.

Acto institucional, o de hoxe, para reiterar a firme condena do
Parlamento de Galicia fronte a ditadura que durante 40 anos mantivo
sometido o noso pobo; condena enérxica que —coOmpre recordalo—
non € nova, ha medida en que se suma aos diferentes pronunciamentos
desta indole que a Camara leva efectuado desde hai tempo.

A primeira institucion de Galicia, este Parlamento, xurdido dunha
Constitucion e dun estatuto democraticos, convocanos hoxe para
reafirmar o compromiso do pobo galego coa democracia, coa
defensa da liberdade e co respecto aos dereitos humanos.

Facémolo con este acto solemne, e tamén coa escultura Concordia,
paz, liberdade, obra de Candido Pazos, que deseguido descubriremos
no xardin exterior do pazo do HOrreo, para reivindicar os valores
universais que lle dan titulo, e ao tempo pofier en valor a transicion a
democracia que deu paso a catro décadas de autonomia,
estabilidade, crecemento e prosperidade, en Galicia e no conxunto de
Espana.

Concordia, paz e liberdade, arelas interiorizadas no corazén de todas as
persoas de boa vontade, e tamén no corazon da primeira institucion de
Gallicia, coa esperanza de construir un mundo libre de calquera tipo de
violencia —bélica, politica, terrorista como a de ETA que tanto desgarro
causou ata datas ben recentes, de xénero ou de calquera outra
indole—, un mundo igualitario, sen discriminacion por razén de ideoloxia,
xénero, etnia, relixion ou identidade sexual;, un mundo no que impere a
Xustiza e se respecten as leis; un mundo no que todas e todos sexamos
guen de botar unha man a quen o precise. Un mundo mellor, en suma.

Acompanannos hoxe diferentes entidades que, desde hai anos,
traballan no ambito da recuperacidon da memoria e na perpetuacion e
dignificacibn do legado das vitimas. Recofiecemento e
agradecemento sincero polo labor que desenvolven, conscientes da
universalidade destes valores compartidos por todas e todos.

Reivindicamos a democracia e o0s dereitos humanos que foron
esmagados polo alzamento militar do 18 de xullo de 1936, que derivou
nunha guerra fratricida que provocou morte, miseria e sufrimento, con
excesos inadmisibles, de todo tipo, nun e noutro bando, e que hoxe
novamente condenamos.

Alzamento contra a lexitimidade democratica que no caso galego
triunfou axifia, pero derivou nunha represion sen cuartel que durou anos.

Execucions extraxudiciais, paseos, torturas, deportacions, presidio,
incautacioéns, miseria. I1so e mais.

Francisco Fernandez del Riego, felzmente homenaxeado no Dia das
Letras Galegas de 2023, foi unha das moitas persoas que tivo que
agocharse escapando dos represores e asasinos.

Lembrando aqueles dias traxicos, contaba que desde o seu acubillo
escoitaba como «pola mafna pasaban as leiteiras, que ian comentando
a xente que atopaban nas gabias das estradas. Vivin ali moi angustiado
—leo o0 seu testemuiio— porque todos 0s meus amigos ian
desaparecendo. A uns matabanos. Outros estaban na cadea. Outros
fuxidos».

Morte, cadea, exilio. Brutalidade.

«A simple rivalidade persoal abondaba para que te fosen buscar a casa
pola noite e te deixasen nunha gabia calquera. Non tifian que lle dar
contas a ninguén. A vida non valia nada»i, relataba don Paco.

As vitimas da barbarie, a todas as vitimas, rendemos homenaxe péstuma
neste acto.

Coémpre non esquecer a barbarie —duns e doutros— para non
repetirmos xamais os erros do pasado. Para coidar a democracia, para
preservar a convivencia pacifica, para aprender a respectar ao
adversario. Sempre.

Pero canda aos milleiros de vitimas asasinadas, torturadas e perseguidas;
canda as nenas e nenos privados da sua infancia; queremos honrar a
memoria das persoas forzadas a exiliarse, case sempre alén mar; e
tameén a dos condenados ao exilio interior, que, malia as adversidades,
conservaron intacta a sua dignidade persoal e a fidelidade aos seus
principios.

Mantiveron acesa a fogueira que alumeaba as ansias de democracia e
dun novo espertar galeguista.

Refirome a persoas como Ramon Pifieiro, que despois de estar na cadea
exerceu como “mestre espiritual” da mocidade galegai; ou como Don
Ramon Otero Pedrayo, expulsado do ensino e privado, por tanto, da
fonte do seu sustento.

«Refuxiouse en Trasalba e ali viviu con dignidade, ata o punto de que
nun acto de homenaxe que se lle fixo a Lamas Carvajal, organizado pola
Falanxe, Otero Pedrayo falou en galego e, cando todos se puxeron a
cantar o Cara al sol, Otero quedou calado»v. Un home leal as suas ideas;
integro dos pés a cabeza. Un galego bo e xeneroso, sempre inspirador.

Contodo, ningun castigo e ningun sufrimento acada a traxica dimension
do que padeceron as persoas asasinadas e as suas familias.

Castelao, finado no exilio, imaxinaba, no cemiterio de Pontevedra,
«unha labarada que chega até o ceo». «Esta € a chama do espirito dun
gran galego gque non figura na Santa Compaifa dos inmortaes, porque
non pertefiece a historia, sendn a tradicion. Este € o lume do esprito de
Alexandre Boveda, estrela e bandeira do noso porvir», escribiu en Alba
de Gloria.

Homenaxe sentida de Castelao ao seu amigo Bdéveda, tan sincera e
conmovedora como a do cadro A derradeira leccidon do mestre, que
tivemos o privilexio de contemplar en Santiago en datas recentes e que
rememora o asasinato perpetrado na Caeira o 17 de agosto de 1936.

No ano 1938 publicAbase en Paris e en Buenos Aires o volume Galicia
baixo a bota de Francov, un traballo anonimo, que alguns historiadores
atriblen, polo menos en parte, a Luis Seoane, e que constitie unha
testemuiia anguriante dalguns dos traxicos sucesos rexistrados daquela.

«Alexandre Boveda, o secretario do partido galego que xamais militara
en ningun partido revolucionario, foi asasinado polo simple feito de ter
redactado o estatuto galego. O galeguismo € un pecado mortal a ollos
dos rebeldes. Perseguiron aos galeguistas de igual modo e na mesma
medida que aos marxistas e aos demaocratasy, lemos neste libro que xa
daquela acadou, como é léxico, unha gran difusion.

Como deixaron escrito os seus coetaneos, o «pecado» de Boveda foi o
galeguismo, bendito credo que profesamos a inmensa maioria dos aqui
presentes, e no que hoxe, se cabe con maior motivo, renovamos 0s
Nosos vVotos.

Galeguismo que inspirou o desenvolvemento da autonomia de Galicia,
no marco da Constitucion espafiola, que trouxo a democracia, e
felzmente inseridos na Union Europa da que formamos parte por
vocacion, por tradicion e por dereito.

Transcorren xa preto de 87 anos desde o seu fusilamento, pero o alegato
final pronunciado por Boveda ante o tribunal que o condenaria a morte
continla resoando no imaxinario colectivo, ao tempo que emociona en
cada nova lectura, como a que acabamos de escoitar.

As suas palabras continian producindo calafrios.

Honra e gloria, por tanto, para Alexandre Boveda e para tantos e tantos
outros martires da liberdade e da democracia. Honra e gloria para todas
as vitimas da barbarie dun ou doutro signo, porque a barbarie sera
sempre barbarie, proceda de onde proceda.

Nunha carta de despedida datada na madrugada do seu fusilamento
e dirixida ao seu irma Vitin, BOveda escribe: “o trabucado xuizo dos
homes, que eu perdoo e todos debedes perdoar, condéname™Vvi.

Velai a grandeza de quen se despediu perdoando e animando a
perdoar.

Louvado sexa o espirito de reconciliacion; outrora, agora e sempre.

